
Հավելված 
Հայաստանի Հանրապետության ներքին գործերի նախարարի

   ԾՐԱԳԻՐ
Հայաստանի Հանրապետության ներքին գործերի նախարարության աղետների և արտակարգ այլ իրավիճակների կառավարման վարչության փորձագետի կողմից իրականացվող աշխատանքների
 
1. Ներգրավման դեպքը և հիմնավորումները․
[bookmark: _Hlk166247125]Հայաստանի Հանրապետության ներքին գործերի նախարարության (այսուհետ՝ Նախարարություն) աղետների և արտակարգ այլ իրավիճակների կառավարման վարչության (այսուհետ՝ Վարչություն) աշխատանքների ծավալների կտրուկ ավելացմամբ պայմանավորված անհրաժեշտություն է առաջացել ներգրավել պայմանագրային հիմունքներով համապատասխան փորձագետ:
      2․  Փորձագետին ներկայացվող պահանջները․
1.   բարձրագույն կրթություն․
1.   հայերենի իմացություն․ 
1.   առնվազն երկու տարվա աշխատանքային ստաժ․
1.   աղետների ռիսկի կառավարման ոլորտի իրավական ակտերի իմացություն և անհրաժեշտ տեղեկատվության տիրապետում․
1.    համակարգչով և ժամանակակից տեխնիկական այլ միջոցներով աշխատելու ունակություն:
            3․  Աշխատանքների իրականացման ժամանակահատվածը․
                փորձագետը ներգրավվում է մինչև վեց ամիս ժամկետով։
            
            4․ Աշխատանքների ակնկալվող արդյունքը․
1) նպաստում է աղետների ռիսկի կառավարման ոլորտում Վարչության գործառույթների իրականացմանը․ 
2) մշակում է Նախարարության հիմնական մասնագիտական կառուցվածքային ստորաբաժանումների, գրասենյակի, Նախարարությանը ենթակա պետական մարմինների և Նախարարության ենթակայությանը հանձնված պետական ոչ առևտրային կազմակերպությունների հետ համատեղ աղետների ռիսկի կառավարմանն ուղղված նպատակային ծրագրեր․ 
3) ներկայացնում է առաջարկություններ աղետների ռիսկի կառավարման ոլորտի զարգացման հիմնախնդիրներով․
4) մշակում է աղետների ռիսկի կառավարման գործընթացների իրականացմանն ուղղված կարգերի, պլանների, ուղեցույցների, մեթոդական ձեռնարկների և այլ փաստաթղթերի նախագծեր․
5) նպաստում է օրենքով սահմանված կարգով արտադրական վտանգավոր օբյեկտների ռեեստրի վերլուծմանը, դրա հիման վրա ամփոփ տեղեկատվության կազմմանը և պետական մարմիններին տեղեկատվության փոխանցմանը․
6) նպաստում է Հայաստանի Հանրապետության օրենսդրությամբ սահմանված կարգով տեխնածին վթարների, մահացու և ծանր ելքով արտադրական դժբախտ դեպքերի վերաբերյալ տեղեկատվության ստացմանը, հաշվառմանը և ամփոփմանը։ 

5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները․
1) փորձագետի կողմից կատարված աշխատանքների վերաբերյալ հաշվետվությունը ներկայացվում է եռամսյակային կտրվածքով՝ մինչև եռամսյակին հաջորդող ամսվա 5-ը և ամփոփիչ փուլ։      
2) կատարված աշխատանքի արդյունքը գնահատվում է բավարար, լավ կամ  գերազանց: 

   6․ Աշխատանքների գնահատման չափանիշները․
1) աղետների ռիսկի կառավարման ոլորտին ուղղված մշակված ծրագրեր․ 
2) աղետների ռիսկի կառավարման ոլորտի զարգացման հիմնախնդիրներով պայմանավորված ներկայացված առաջարկություններ․
3) աղետների ռիսկի կառավարման գործընթացների իրականացմանն ուղղված կարգերի, պլանների, ուղեցույցների, մեթոդական ձեռնարկների և այլ փաստաթղթերի մշակված նախագծեր։


